
Verze 2013 Ad Invivtatorium

V

. Dómine, lá-bi-a me-a a-pe-ri-es.

R. Et os meum annunti-á-bit laudem tu-am.

Ant. ad Invitatorium
IV E

C Hristum, De- i Fí-lium, qui su-o nos re-démit sánguine,

ve- ní-te, ad- o- rémus.
Psalmus 94

V

. Vení-te exsultémus Dómino iu-bi-lémus De-o salu- tá-ri nostro.

Præoc-cupémus fá-ciem e-ius in con-fes-si-ó-ne, et in psalmis iu-bi-

lémus e- i. Christum, De- i Fí-lium, V

. Quóniam Deus magnus

Dóminus et rex magnus super omnes deos. Quóniam non repéllet

Dóminus plebem suam, quia in manu e-ius sunt omnes fines terræ,

et altitúdines montium ipse cónspicit. Christum, De- i Fí-lium,

V

. Quóniam ipsíus est mare, et ipse fecit illud, et á-ridam fundavérunt

manus eius. Veníte a-doremus et proci-dámus ante Deum, plorémus

coram Dómino qui fe-cit nos, quia ipse est Dóminus Deus noster,

nos autem pópulus e-ius et o-ves páscu-æ e-ius. Christum, De-

i Fí-lium,V

. Hódi-e, si vócem e-ius audi-é-ritis : «No-lí-te obduráre

corda vestra, sicut in exacerbati-ó-ne secundum di-em tenta-ti-ó-nis

in desér-to u-bi tentavérunt me patres vestri: probavérunt et

vi-dérunt ó-pera me-a. Christum, De- i Fí-lium,V

. Quadragínta

annis próximus fu-i generati-ó-ni hu-ic et di-xi:

’

Semper hi erant

corde. Ipsi vero non cognovérunt vi-as me-as, quibus iurá-vi in i-ra

me-a: Si introí-bunt in réquiem me-am.» Christum, De- i

Fí-lium,V

. Glóri-a Patri et Fí-li-o, et Spirí- tu-i Sancto. Sicut e-rat

in princí-pi-o, et nunc et semper, et in sǽcula sæcu-lórum. Amen.

Hymnus

I

P Ange, lingua, glo-ri-ó- si * prœ́-li-um cer-tá-mi-nis, et

su-per crucis tropǽ-o dic tri-úmphum nó-bilem, quáli-ter

redémptor orbis immo-látus ví-cerit. 2. De paréntis pro-toplás-ti

fraude factor cón-dolens, quando po-mi no-xi-á-lis morte

morsu córru-it, ip-se lignum tunc no-tá-vit, damna ligni ut

sól-veret. 3. Hoc opus nostræ sa-lú-tis ordo de-popós-cerat,

multi- fórmis per-di-tó-ris arte ut ar-tem fá-le-ret, et

me-dé-lam ferret in-de, hostis un-de lǽ-serat. 4. Quando venit

er-go sac-ri pleni-tú-do témporis, missus est ab ar-ce Patris

Natus, orbis cóndi-tor, atque ventre virgi-ná-li carne factus

pródi- it. 5. Lustra sex qui iam perácta tempus implens córporis,

se vo-lén-te, natus ad hoc passi-ó- ni dé-di-tus, agnus in crucis

levátur immolándus stípi-te. 6. En acétum, fel, arúndo, sputa,

clavi, lánce-a, mite corpus perforátur, sanguis, unda prófluit;

terra pontus, astra, mundus quo lavántur flúmine! 7. Crux fidélis,

inter omnes arbor u-na nó-bilis! Nulla talem silva profert flore,

fronde, gérmi-ne, Dul-ce lignum, dulci clá-vo dulce pondus sús-

tinens! 8. Flecte ramos, arbor al-ta, tensa la-xa viscera, et ri-gor

lentéscat ille quem dedit na-tí-vitas, ut su-pérni membra regis

miti tendas stípi-te. 9. So-la digna tu fru-ís-ti ferre sæc-li

préti-um, atque portum præparáre nauta, mundo náufrago,

quem sa-cer cruor perúnxit fusus Agni córpore. 10. Æqua Patri

Fi-li-óque, íncli-to Parác-li-to, sempi-térna sit beá-tæ Trini-tá-

tis glóri- a, cuius alma nos redémit atque servat gráti- a. A-men.

Antiphona 1

VIII G

A S-ti-térunt * reges terræ, et príncipes convenérunt in

unum advérsus Dóminum et advérsus Christum e-ius.

Psalmus 2

Quare fremuérunt gen - tes, * et pópuli medi-táti sunt in-á-ni-a?

Astitérunt reges terræ, †
et príncipes convenérunt in únum, *
advérsus Dóminum et advérsus christum eius:

«Dirumpámus víncula eórum *
et proiciámus a nobis iugum ipsórum!».

Qui hábitat in cælis, irridébit eos, *
Dóminus subsannábit eos.

Tunc loquétur ad eos in ira sua *
et in furóre suo conturbábit eos:

«Ego autem constítui regem meum *
super Sion, montem sanctum meum!».

Prædicábo decrétum eius. †
Dóminus dixit ad me: «Fílius meus es tu; *
ego hódie génui te.

Póstula a me, et dabo tibi gentes hereditátem tuam *
et possessiónem tuam términos terræ.

Reges eos in virga férrea *
et tamquam vas fíguli confrínges eos».

Et nunc, reges, intellégite; *
erudímini, qui iudicátis terram.

Servíte Dómino in timóre *
et exsultáte ei cum tremóre.

Apprehéndite disciplínam, †
ne quando irascátur, et pereátis de via, *
cum exárserit in brevi ira eius.

Beáti omnes, *
qui confídunt in eo.

Glória Patri, et Fílio, *
et Spirítui Sancto.

Sicut erat in princípio, et nunc et semper, *
et in sǽcula sæculórum. Amen.

Antiphona 2
VIII G

D I-vi-sérunt si-bi * vestiménta me-a et super vestem

meam misérunt sortem.

Psalmus 21

Deus, Deus meus, quare me dere-liquís - ti? * Longe a sa-lú-te

me-a verba ru-gí-tus me - i.

Deus meus, clamo per diem, et non exáudis, *
et nocte, et non est réquies mihi.

Tu autem sanctus es, *
qui hábitas in láudibus Israel.

In te speravérunt patres nóstri, *
speravérunt et liberásti eos;

ad te clamavérunt et salvi facti sunt, *
in te speravérunt et non sunt confúsi.

Ego autem sum vermis et non homo, *
oppróbrium hóminum et abiéctio plebis.

Omnes vidéntes me derisérunt me; *
torquéntes lábia movérunt caput:

«Sperávit in Dómino: erípiat eum, *
salvum fáciat eum, quóniam vult eum».

Quóniam tu es qui extraxísti me de ventre, *
spes mea ad úbera matris meæ.

In te proiéctus sum ex útero, *
de ventre matris meæ Deus meus es tu.

Ne longe fias a me, †
quóniam tribulátio próxima est, *
quóniam non est qui ádiuvet.

Circumdedérunt me vítuli multi, *
tauri Basan obsedérunt me.

Aperuérunt super me os suum *
sicut leo rápiens et rúgiens.

Sicut aqua effúsus sum, *
et dissolúta sunt ómnia ossa mea.

Factum est cor meum tamquam cera *
liquéscens in médio ventris mei.

Aruit tamquam testa palátum meum, †
et lingua mea adhǽsit fáucibus meis, *
et in púlverem mortis deduxísti me.

Quóniam circumdedérunt me canes multi, *
concílium malignántium obsédit me.

Fodérunt manus meas et pedes meos, *
et dinumerávi ómnia ossa mea.

Ipsi vero consideravérunt et inspexérunt me; †
divisérunt sibi vestiménta mea *
et super vestem meam misérunt sortem.

Tu autem, Dómine, ne elongáveris, *
fortitúdo mea, ad adiuvándum me festína.

Erue a frámea ánimam meam *
et de manu canis únicam meam.

Salva me ex ore leónis *
et a córnibus unicórnium humilitátem meam.

Narrábo nomen tuum frátribus meis, *
in médio ecclésiæ laudábo te.

Hæc ultima pars psalmi ad libitum dici potest.
Qui timétis Dóminum, laudáte eum, *
univérsum semen Iacob, glorificáte eum.

Métuat eum omne semen Israel, *
quóniam non sprevit neque despéxit afflictiónem páuperis,

nec avértit fáciem suam ab eo *
et, cum clamáret ad eum, exaudívit.

Apud te laus mea in ecclésia magna; *
vota mea reddam in conspéctu timéntium eum.

Edent páuperes et saturabúntur, †
et laudábunt Dóminum, qui requírunt eum: *
«Vivant corda eórum in sæculum sǽculi!».

Reminiscéntur et converténtur ad Dóminum univérsi fines térræ, *
et adorábunt in conspéctu eius univérsæ famíliæ géntium.

Quóniam Dómini est regnum, *
et ipse dominábitur géntium.

Ipsum solum adorábunt omnes, qui dórmiunt in terra; *
in conspéctu eius prócident omnes, qui descéndunt in púlverem.

Anima autem mea illi vivet, *
et semen meum sérviet ipsi.

Narrábitur de Dómino generatióni ventúræ, †
et annuntiábunt iustítiam eius pópulo, qui nascétur: *
«Hæc fecit Dóminus!».

Glória Patri, et Fílio, *
et Spirítui Sancto.

Sicut erat in princípio, et nunc et semper, *
et in sǽcula sæculórum. Amen.
VIII G

D I-vi-sérunt si-bi * vestiménta me-a et super vestem

meam misérunt sortem.

10



Verze 2013

Antiphona 3

VIII G

V Im fa-ci-ébant * qui quæ-rébant a-nimam meam.

Psalmus 37

Dómine, ne in furóre tu-o árguas me, * neque in i-ra tu-a

corrí-pi-as me,

quóniam sagíttæ tuæ infíxæ sunt mihi, *
et descéndit super me manus tua.

Non est sánitas in carne mea, a fácie indignatiónis tuæ, *
non est pax óssibus meis a fácie peccatórum meórum.

Quóniam iniquitátes meæ supergréssæ sunt caput meum *
et sicut onus grave gravant me nimis;

Putruérunt et corrúpti sunt livóres mei *
a fácie insipiéntiæ meæ.

Inclinátus sum et incurvátus nimis; *
tota die contristátus ingrediébar.

Quóniam lumbi mei impléti sunt ardóribus, *
et non est sánitas in carne mea .

Afflíctus sum et humiliátus sum nimis, *
rugiébam a gémitu cordis mei.

Dómine, ante te omne desidérium meum, *
et gémitus meus a te non est abscónditus .

Palpitávit cor meum, derelíquit me virtus mea, *
et lumen oculórum meórum, et ipsum non est mecum.

Amíci mei et próximi mei procul a plaga mea stetérunt, *
et propínqui mei de longe stetérunt.

Et láqueos posuérunt, qui quærébant ánimam meam, †
et, qui requirébant mala mihi, locúti sunt insídias *
et dolos tota die meditabántur.

Ego autem tamquam surdus non audiébam *
et sicut mutus non apériens os suum;

et factus sum sicut homo non áudiens *
et non habens in ore suo redargutiónes.

Quóniam in te, Dómine, sperávi, *
tu exáudies, Dómine Deus meus.

Quia dixi: «Nequándo supergáudeant mihi; *
dum commovéntur pedes mei, magnificántur super me».

Quóniam ego in lapsum parátus sum, *
et dolor meus in conspéctu meo semper.

Quóniam iniquitátem meam annuntiábo *
et sollícitus sum de peccáto meo.

Inimíci autem mei vivunt et confirmáti sunt, *
et multiplicáti sunt, qui odérunt me iníque.

Retribuéntes mala pro bonis detrahébant mihi *
pro eo quod sequébar bonitátem.

Ne derelínquas me, Dómine; *
Deus meus, ne discésseris a me.

Festína in adiutórium meum, *
Dómine, salus mea.

Glória Patri, et Fílio, *
et Spirítui Sancto.

Sicut erat in princípio, et nunc, et semper, *
et in sǽcula sæculórum. Amen.

VIII G

V Im fa-ci-ébant * qui quæ-rébant a-nimam meam.

Versus

V

. Insurrexérunt in me testes in-í-qui.

R. Et mentí- ta est in-í-qui-tas si-bi.

Lectio prior De Epístola ad Hebræos 9, 11-28

Responsorium 1

IV

S Ic-ut ovis * ad occisi-ó- nem du- ctus est, et dum

male tractaré- tur, non apé-ru-it os su- um:

tráditus est ad mor- tem. * Ut vivi- fi-cá- ret pó- pu-lum

su- um. V

. Trádidit in mortem á- nimam su- am, et

inter scelerátos re- putá- tus est. * Ut vivi- fi-cá- ret.

Lectio altera Ex Catechésibus sancti Ioánnis Chrysóstomi

Responsorium 2

II

A G-nus * De-i Chri- stus immolá- tus est pro

salú- te mun- di: nam de pa- réntis protoplá- sti

fraude Fa-ctor cóndo- lens, quando po-mi noxi-á-

lis morsu in mor- tem córru- it, ip-se lignum tunc no-

tá- vit, * Damna li- gni ut sólve- ret. V

. Lu-stris sex

qui iam peráctis tempus implens córporis, se volénte, natus ad

,hoc pasi- ó-ni dédi- tus, Agnus in cruce le-vátur, immolán- dus

stí- pi- te. * Damna. R. Ag-nus.

Antiphona 1
VII c

P Ropri-o * Fí-li-o su-o non pepércit De-us,

sed pro nobis ómnibus trá-di-dit illum.

Psalmus 50

Mise-ré-re me - i, De - us, * secúndum mise-ricórdiam tu - am;

et secúndum multitúdinem miseratiónum tuárum *
dele iniquitátem meam.

Amplius lava me ab iniquitáte mea *
et a peccáto meo munda me.

Quóniam iniquitátem meam ego cognósco, *
et peccátum meum contra me est semper.

Tibi, tibi soli pecávi *
et malum coram te feci,

ut iustus inveniáris in senténtia tua *
et ǽquus in iudício tuo.

Ecce enim in iniquitáte generátus sum, *
et in peccáto concépit me mater mea.

Ecce enim veritátem in corde dilexísti *
et in occúlto sapiéntiam manifestásti mihi.

Aspérges me hyssópo, et mundábor; *
lavábis me, et super nivem dealbábor.

Audíre me fácies gáudium et lætítiam, *
et exsultábunt ossa, quæ contrivísti.

Avérte fáciem tuam a peccátis meis *
et omnes iniquitátes meas dele.

Cor mundum crea in me, Deus, *
et spíritum firmum ínnova in viscéribus meis.

Ne proícias me a fácie tua *
et spíritum sanctum tuum ne áuferas a me.

Redde mihi lætítiam salutáris tui *
et spíritu promptíssimo confírma me.

Docébo iníquos vias tuas, *
et ímpii ad te converténtur.

Líbera me de sanguínibus, Deus, Deus salútis meæ, *
et exsultábit lingua mea iustítiam tuam.

Dómine, lábia mea apéries, *
et os meum annuntiábit laudem tuam.

Non enim sacrifício delectáris, *
holocáustum, si ófferam, non placébit.

Sacrifícium Deo spíritus contribulátus, *
cor contrítum et humiliátum, Deus, non despícies.

Benígne fac, Dómine, in bona voluntáte tua Sion, *
ut ædificéntur muri Ierúsalem.

Tunc acceptábis sacrifícium iustítiæ, †
oblatiónes et holocáusta; *
tunc impónent super altáre tuum vítulos.

Glória Patri et Fílio, *
et Spirítui Sancto.

Sicut erat in princípio, et nunc, et semper, *
et in sǽcula sæculórum. Amen.

VII c

P Ropri-o * Fí-li-o su-o non pepércit De-us,

sed pro nobis ómnibus trá-di-dit illum.

Antiphona 2

VIII G

I Esus Christus * di-léxit nos et lavit nos in sángui-ne su- o.

Canticum Hab 3, 2-4. 13a. 15-19

Dómine, audívi auditi-ónem tuam, * et tímui, Dómine, opus tuum.

In médio annórum vivífica illud, *
in médio annórum notum fácies.

Cum irátus fúeris, *
misericórdiæ recordáberis.

Deus a Theman véniet, *
et Sanctus de monte Pharan.

Operit cælos glória eius, *
et laudis eius plena est terra.

Splendor eius ut lux erit, †
rádii ex mánibus eius: *
ibi abscóndita est fortitúdo eius.

Egréssus es in salútem pópuli tui, *
in salútem cum christo tuo.

Viam fecísti in mari equis tuis, *
in luto aquárum multárum.

Audívi, et conturbátus est venter meus, *
ad vocem contremuérunt lábia mea.

Ingréditur putrédo in óssibus meis, *
et subter me vacíllant gressus mei.

Conquiéscam in die tribulatiónis, *
ut ascéndat super pópulum, qui invádit nos.

Ficus enim non florébit, *
et non erit fructus in víneis;

mentiétur opus olívæ, *
et arva non áfferent cíbum;

abscíssum est de ovíli pecus, *
et non est arméntum in præsépibus.

Ego autem in Dómino gaudébo *
et exsultábo in Deo salvatóre meo.

Dóminus Deus fortitúdo mea, †
et ponet pedes meos quasi cervórum *
et super excélsa mea dedúcet me.

Glória Patri, et Fílio, *
et Spirítui Sancto.

Sicut erat in princípio, et nunc et semper, *
et in sǽcula sæculórum. Amen.

VIII G

I Esus Christus * di-léxit nos et lavit nos in sángui-ne su- o.

Antiphona 3
IV e

C Rucem tuam * a-dorámus Dó-mine: et sanctam resur-

recti-ó-nem tuam laudámus et glori-fi-cámus ec-ce enim propter

lignum vé- nit gáudium in u-ni-verso mundo.

Psalmus 147

Lauda, Ierúsalem Dóminum; * colláuda Deum tuum, Si-on.

Quóniam confortávit seras portárum tuárum, *
benedíxit fíliis tuis in te.

Qui ponit fines tuos pacem *
et ádipe fruménti sátiat te.

Qui emíttit elóquium suum terræ, *
velóciter currit verbum eius.

Qui dat nivem sicut lanam, *
pruínam sicut cinérem spargit.

Mittit crystállum suam sicut buccéllas; *
ante fáciem frígoris eius quis sustinébit?

Emíttet verbum suum et liquefáciet ea, *
flabit spíritus eius, et fluent aquæ.

Qui annúntiat verbum suum Iacob, *
iustítias et iudícia sua Israel.

Non fecit táliter omni natióni, *
et iudícia sua non manifestávit eis.

Glória Patri et Fílio, *
et Spirítui Sancto.

Sicut erat in princípio et nunc, et semper, *
et in sǽcula sæcu lórum. Amen.

Lectio brevis Is 52, 13-15

Loco responsorii dicitur:

V

C Hristus * factus est pro no- bis ob-œ́- di- ens

us-que ad mortem, mortem au-tem cru- cis.

Ad Benedictus
I g

P Osu-é-runt * super caput e- ius causam ip-sí-us

scriptam: Iesus Na-za-rénus, Rex Iu-dæ-órum.

Canticum

Benedíctus Dóminus Deus Is-ra-el, * quia visitávit et fecit

redempti-onem plebis su - æ;

et eréxit cornu salútis nobis, *
in domo David, púeri sui:

sicut locútus est per os sanctórum, *
qui a sǽculo sunt, prophetárum eius:

salútem ex inimícis nostris, *
et de manu ómnium, qui odérunt nos:

ad faciéndam misericórdiam cum pátribus nostris, *
et memorári testaménti sui sancti;

iusiurándum, quod iurávit ad Abraham, patrem nostrum, *
datúrum se nobis,

ut sine timóre, de manu inimicórum nostrórum liberáti, *
serviámus illi,

in sanctitáte et iustítia coram ipso, *
ómnibus diébus nostris.

Et tu, puer, prophéta Altíssimi vocáberis: *
præíbis enim ante fáciem Dómini paráre vias eius,

ad dandam sciéntiam salútis plebi eius, *
in remissiónem peccatórum eórum,

per víscera misericórdiæ Dei nostri, *
in quibus visitávit nos Oriens ex alto:

illumináre his, qui in ténebris et in umbra mortis sedent, *
ad dirigéndos pedes nostros in viam pacis.

Glória Patri, et Fílio, *
et Spirítui Sancto.

Sicut erat in princípio, et nunc et semper, *
et in sǽcula sæculórum. Amen.

Sabbato sancto
Ad Invivtatorium

V

. Dómine, lá-bi-a me-a a-pe-ri-es.

R. Et os meum annunti-á-bit laudem tu-am.

Ant. ad Invitatorium

IV ∗

C Hristum Dóminum pro nobis passum et sepul- tum,

ve-ní- te, ad- o-ré- mus.

Psalmus 94

V

. Vení-te, exsultémus Dómino iu-bi-lémus De-o sa-lu-tá-ri nostro.

Præoc-cupémus fá-ciem e-ius in confessi- ó- ne, et in psalmis iu-bi-

lémus e- i. Christum Dóminum V

. Quóniam Deus magnus

Dóminus et rex magnus super omnes deos. Quóniam non repéllet

Dóminus plebem suam, quia in manu e-ius sunt omnes fines ter-ræ,

et al-titú-dines mon-tium ip-se cónspicit. Christum Dóminum

V

. Quóniam ip-sí-us est mare, et ipse fecit illud, et á-ridam

fundavérunt manus eius. Veníte a-doremus et proci-dámus ante

Deum, plorémus coram Dómino qui fe-cit nos, quia ipse est Dóminus

Deus nos-ter, nos autem pópulus e-ius et o-ves páscu-æ e-ius. Chris-

tum Dóminum V

. Hó-di-e, si vócem e-ius au-di- é- ri-tis :

«No-lí-te obduráre corda vestra, sicut in exacerbati-ó-ne secundum

di-em tenta-ti-ó-nis in desér-to u-bi tentavérunt me patres vestri:

probavérunt et vi-dérunt ó-pe-ra me-a. Christum Dóminum

V

. Quadragínta annis próximus fu-i genera-ti-ó-ni hu-ic

et di-xi:

’

Semper hi errant corde. Ipsi vero non cognovérunt vi-as

me-as, quibus iurá-vi in i-ra me- a: Si introí-bunt in réquiem

me-am.» Christum Dóminum V

. Glóri-a Patri, et Fí-li-o,

et Spirí-tu-i Sancto. Sicut e-rat in princí-pi-o, et nunc et semper,

et in sǽcula sæcu-lórum. Amen.

Hymnus

VIII

T I-bi, Redémptor ómnium, * hymnum defléntes cánimus ;

ignósce nobis, Dómine, ignósce confi-téntibus. 2. Qui vires hostis

véteris per crucem mortis cónteris, qua nos vexíllum fí-de-i,

fronte signáti, fé-rimus. 3. Illum a nobis iú-giter repél-lere

dignáveris, ne possit umquam lǽ-dere redémptos tu-o sánguine.

4. Qui propter nos ad ínferos descéndere dignátus es, ut mortis

debi-tó-ribus vi-tæ donáres múnera. 5. Tu es qui certo témpore

datúrus finem sǽculo, iustus cunctórum mé-ri-ta remunerátor

státues. 6. Te ergo, Christe, quǽsumus, ut nostra cures vúlnera,

qui es cum Patre et Spí-ri-tu laudándus in perpétuum. A-men.

Antiphona 1

VIII G

I N pa-ce * in id-ípsum dormiam et re-qui-éscam.

Psalmus 4

Cum invocárem, exaudívit me Deus iustí-ti-æ me-æ. * In tribu-

la-ti-ó-ne di-latásti mi – hi;

miserére mei *
et exáudi oratiónem meam.

Fílii hóminum, úsquequo gravi corde, *
ut quid dilígitis vanitátem et quǽritis mendácium?

Et scitóte quóniam mirificávit Dóminus sanctum suum; *
Dóminus exáudiet, cum clamávero ad eum.

Irascímini et nolíte peccáre; †
loquímini in córdibus vestris, *
in cubílibus vestris et conquiéscite.

Sacrificáte sacrifícium iustítiæ *
et speráte in Dómino.

Multi dicunt: «Quis osténdit nobis bona?» *
Leva in signum super nos lumen vultus tui, Dómine!

Maiórem dedísti lætítiam in corde meo, *
quam cum multiplicántur fruméntum et vinum eórum.

In pace in idípsum dórmiam et requiéscam, *
quóniam tu, Dómine, singuláriter in spe constituísti me.

Glória Patri et Fílio, *
et Spirítui Sancto.

Sicut erat in princípio et nunc, et semper, *
et in sǽcula sæculórum. Amen.

Antiphona 2

VII c

C A-ro me- a * requiéscet in spe.

Psalmus 15

Consérva me, De-us, * quóniam sperá – vi in te. † cor me-um,

Dixi Dómino: «Dóminus meus es tu, *
bonum mihi non est sine te».

In sanctos, qui sunt in terra, ínclitos viros, *
omnis volúntas mea mea in eos.

Multiplicántur dolóres eórum, *
qui post deos aliénos accelavérunt.

Non effúndam libatiónes eórum de sanguínibus, *
neque assúmam nómina eórum in lábiis meis.

Dóminus pars hereditátis meæ et cálicis mei: *
tu es qui détines sortem meam.

Funes cecidérunt mihi in precláris; *
ínsuper et heréditas mea speciósa est mihi.

Benedícam Dóminum, qui tríbuit mihi intelléctum; *
ínsuper et in nóctibus erudiérunt me renes mei.

Proponébam Dóminum in conspéctu meo semper; *
quóniam a dextris est mihi non comovébor.

Propter hoc lætátum est cor meum, †
et exsultavérunt præcórdia mea; *
ínsuper et caro mea requiéscet in spe.

Quóniam non derelínques ánimam meam in inférno, *
nec dabis sanctum tuum vidére corruptiónem.

Notas mihi fácies vias vitæ, †
plenitúdinem lætítiæ cum vultu tuo, *
delectatiónes in déxtera tua usque in finem.

Glória Patri et Fílio, *
et Spirítui Sancto.

Sicut erat in princípio et nunc, et semper, *
et in sǽcula sæculórum. Amen.

Antiphona 3
V a

E – levámini * portæ æternáles et introí- bit Rex glóriæ.

Psalmus 23

Dómini est terra et plenitúdo e - ius, * orbis terrárum et qui

habitant in e - o. † mundo corde.

Quia ipse super mária fundávit eum *
et super flúmina firmávit eum.

Quis ascéndet in montem Dómini, *
aut quis stabit in loco sancto eius?

Innocens mánibus et mundo corde, †
qui non levávit ad vana ánimam suam, *
nec iurávit in dolum.

Hic accípiet benedictiónem a Dómino *
et iustificatiónem a Deo salutári suo.

Hæc est generátio quæréntium eum, *
quæréntium fáciem Dei Iacob.

Attóllite, portæ, cápita vestra, †
et elevámini, portæ æternáles, *
et introíbit rex glóriæ.

Quis est iste rex glóriæ? *
Dóminus fortis et potens, Dóminus potens in prǽlio.

Attóllite, portæ, cápita vestra, †
et elevámini, portæ æternáles, *
et introíbit Rex glóriæ.

Quis est iste rex glóriæ? *
Dóminus virtútum ipse est rex glóeiæ.

Glória Patri, et Fílio, *
et Spirítui Sancto.

Sicut erat in princípio, et nunc et semper, *
et in sǽcula sæculórum. Amen.

Versus

V

. Iú-di-ca causam meam, et ré-di-me me.

R. Propter e- lóquium tuum vi-ví-fi-ca me.

Lectio prior De Epístola ad Hebræos 4, 1-13

Responsorium 1

II

S Epúl-to * Dó- mi-no, signátum est monumén- tum,

volvén- tes lá-pi- dem ad ós-ti-um monumén- ti : * Po-

nén- tes mí-li- tes, qui custodí- rent il- lum. V

. Acce-

dén-tes príncipes sacerdótum ad Pilá- tum, pe-ti- é- runt

il- lum. * Ponén- tes. R. Sepúl-to.

Lectio altera Ex antíqua Homilía in sancto et magno Sábbato

Responsorium 2

VII

R E-céssit * pastor nos- ter, fons a- quæ

vi- væ, ad cu- jus tránsitum sol ob- scurá- tus

est: * Nam et il- le captus est qui captívum tenébat

pri- mum hómi- nem : hó-di-e por- tas

mor- tis et se-ras pá- ri-ter Salvátor nos- ter dis-

rú- pit. V

. Destrú- xit quidem claustra infér- ni, et

sub-vértit poténti- as di-á- bo- li. * Nam et il- le.

Antiphona 1
II∗ a

P Langet e-um * quasi u-ni-génitum,, qui-a ínnocens

Dóminus occísus est.
Psalmus 64

Exáudi, Deus, vocem meam in meditati-ó-ne me - a, * a timóre

custódi á-nimam me - am. † linguas suas.

Prótege me a convéntu malignántium, *
a multitúdine operántium iniquitátem.

Qui exacuérunt ut gládium linguas suas, †
intendérunt sagíttas suas, venéfica verba *
ut sagíttent in occúltis immaculátum.

Súbito sagittábunt eum et non timébunt, *
firmavérunt sibi consílium nequam.

Disputavérunt, ut abscónderent láqueos, *
dixérunt: «Quis vidébit eos?».

Excogitavérunt in íqua, †
perfecérunt excogitáta consília, *
Interióra hóminis et cor eius abýssus.

Et sagittávit illos Deus; †
súbito factæ sunt plagæ eórum, *
et infirmávit eos lingua eórum.

Caput movébunt omnes, qui vidébunt eos, *
et timébit omnis homo;

et annuntiábunt ópera Dei *
et facta eius intéllegent.

Lætábitur iustus in Dómino et sperábit in eo, *
et gloriabúntur omnes recti corde.

Glória Patri, et Fílio, *
et Spirítui Sancto.

Sicut erat in princípio, et nunc et semper, *
et in sǽcula sæculórum. Amen.

Antiphona 2

II.d

A porta infé-ri * é-ru-e, Dómine á-nimam meam.

Canticum Is 38, 10-14. 17-20

E-go di-xi: In di-mí-di- o di-érum me-órum † va-dam ad

portas ín-fe-ri; * quæsí-vi re-sí-duum annórum me - órum.

Dixi: Non vidébo Dóminum Deum in terra vivéntium, †
non aspíciam hóminem ultra *
inter habitatórem orbis.

Habitáculum meum ablátum est et abdúctum longe a me, *
quasi tabernáculum pastórum;

convólvit sicut textor vitam meam; *
de stámine succídit me.

De mane usque ad vésperam *
confecísti me.

Prostrátus sum usque ad mane, *
quasi leo sic cónterit ómnia ossa mea;

de mane usque ad vésperam *
confecísti me.

Sicut pullus hirúndinis, sic mussitábo, *
meditábor ut colúmba;

attenuáti sunt óculi mei *
suspiciéntes in excélsum.

Tu autem eruísti ánimam meam *
a fóvea consumptiónis,

proiecísti enim post tergum tuum *
ómnia peccáta mea.

Quia non inférnus confitébitur tibi, *
neque mors laudábit te,

non exspectábunt, qui descéndunt in lacum, *
veritátem tuam.

Vivens, vivens ipse confitébitur tibi, sicut et ego hódie; *
pater fíliis notam fáciet veritátem tuam.

Dómine, salvum me fac, †
et ad sonum cítharæ cantábimus cunctis diébus vitæ nostræ *
in domo Dómini.

Glória Patri, et Fílio, *
et Spirítui Sancto.

Sicut erat in princípio, et nunc et semper, *
et in sǽcula sæculórum. Amen.

Antiphona 3
VIII c

E – go fu- i mórtu-us, * et ec-ce sum vivens in sǽcu-la

sæ-cu-lórum, et há-be-o claves mortis et in-férni.

Psalmus 150

Laudáte, Dóminum in sanctuá-ri-o e- ius, * laudáte eum in firma-

ménto virtútis e - ius.

Laudáte eum in magnálibus eius, *
laudáte eum secúndum multitúdinem magnitúdinis eius.

Laudáte eum in sono tubæ, *
laudáte eum in psaltério et cíthara,

laudáte eum in týmpano et choro, *
laudáte eum in chordis et órgano,

laudáte eum in cýmbalis benesonántibus, †
laudáte eum in cýmbalis iubilatiónis: *
omne quod spirat, laudet Dóminum.

Glória Patri, et Fílio, *
et Spirítui Sancto.

Sicut erat in princípio, et nunc et semper, *
et in sǽcula sæculórum. Amen.

Lectio brevis Os 5, 15d–6, 2

Loco responsorii dicitur:

V

C Hristus * factus est pro no- bis ob-œ́- di- ens

us-que ad mortem, mortem au-tem cru- cis.

Propter quod et De-us exaltávit illum

et de-dit il-li no- men quod est

super o- mne no- men.

Ad Benedictus

VII a

S Alvá-tor mundi, * salva nos, qui per crucem et sángui-nem

re-de-mís-ti nos, au-xi-li- á- re nobis, te deprecámur, Deus noster.

Canticum

Benedíctus Dóminus De–us Isra-el, * quia visitávit et fecit

redempti-onem ple - bis su - æ;

et eréxit cornu salútis nobis, *
in domo David, púeri sui:

sicut locútus est per os sanctórum, *
qui a sǽculo sunt, prophetárum eius:

salútem ex in imícis nostris, *
et de manu ómnium, qui odérunt nos:

ad faciéndam misericórdiam cum pátribus nostris, *
et memorári testaménti sui sancti;

iusiurándum, quod iurávit ad Abraham, patrem nostrum, *
datúrum se nobis,

ut sine timóre, de manu inimicórum nostrórum liberáti, *
serviámus illi,

in sanctitáte et iustítia coram ipso, *
ómnibus diébus nostris.

Et tu, puer, prophéta Altíssimi vocáberis: *
præíbis enim ante fáciem Dómini paráre vias eius,

ad dandam sciéntiam salútis plebi eius, *
in remissiónem peccatórum eórum,

per víscera misericórdiæ Dei nostri, *
in quibus visitávit nos Oriens ex alto:

illumináre his, qui in ténebris et in umbra mortis sedent, *
ad dirigéndos pedes nostros in viam pacis.

Glória Patri, et Fílio, *
et Spirítui Sancto.

Sicut erat in princípio, et nunc et semper, *
et in sǽcula sæculórum. Amen.

